
Проект тибы : танып белү ,  сөйләм үстерү
Проектның дәвамлылыгы : бер ел 
Үсеп килүче буын балаларына патриотик тәрбия  бирү иң актуаль проблемаларының берсе булып  санала. 
“Халык хәтере –гаҗәеп зур китап , анда барысы да язылган”.Шул китапны укымыйча торып, һәр сүзен, һәр хәрефен тирәнтен аңламыйча һәм тоймыйча торып, патриот тәрбияләү мөмкин түгел.  Җәмгыятькә әхлаклы мөнәсәбәт тәрбияләү - димәк балаларда гражданлык хисләре, патриотизм, иҗтимагый һәм рухи активлык тәрбиләү.

     Җирдәге һәр кешегә үз туган авылы, районы, шәһәре  аеруча якын. Ул аның кечкенә Ватаны.  Анда кеше беренче мәртәбә  табигатьнең , аның янәшәсендәге  әйберләрнең матурлыгын  тоя. Менә шушы тәэсирләр аша балада туган якка һәрчак тугрылыклы булып калу, аның байлыгын ,куәтен арттыру, аны матурайту хисе барлыкка килә. Ватанны олылау-якыннарыңны, туганнарыңны, үзең яшәгән йорт, авыл, шәһәрне, анда яшәүче кешеләрнең хезмәтен хөрмәт итү, туган телгә  мәхәббәт ул.

“Үткәнен белмәгән халыкның киләчәге юк”,- дип язган иде  мәгърифәтче галим Шиһабетдин Мәрҗани. Кешегә туган ягы газиз, чөнки ул беренче мәртәбә дөнья белән шунда таныша, аның матурлыгына соклана, әхлак тәрбиясе дә шунда ала. 

Чит ил мәдәнияте иҗтимагый нормалар яшьләр арасында киң таралу сәбәпле, үсеп килүче буын балаларында әхлакый  сыйфатлар, патриотик хисләр җитеп бетми. Җиңел кәсеп, наркомания, фахишәлек, эчкечелек, мәрхәмәтсезлек чәчәк ата. Матбугат чараларында бу темага кагылышлы мәгълүмат сай бирелә, киресенчә комсызлыкка, җәберләүгә нигезләнгән мультфильмнар, кино һәм компьютер уеннары киң таралган һәм бу мәгълүмат яшьләр арасында җиңел тарала, бу сыйфатлар популярлаша. Ә патриотик   сыйфатлар икенче урынга күчә, шуңа күрә туган як тарихын өйрәнү аша  мәктәпкәчә яшьтәге балаларда патриотик хисләр тәрбияләргә кирәк. Педагогика буенча эшләгән тикшерүчеләр Р.И.Җуковская , Н.Ф.Виноградова  , С.А.Козлова  һ.б бу эшне мәктәпкәчә чордан башларга дип дәлиллиләр, чөнки мәктәпкәчә чорда әхлаклылык, граҗданлык , патриотизм хисләр тәрбияләү өчен иң сензитив  период.

Максат: мәктәпкәчә яшьтәге балаларда патриотик хисләр тәрбияләүдә туган якның әһәмиятен  өйрәнү, әйләнә- тирә дөнья турында белемнәрен киңәйтү, туган телеңдә    сөйләшергә кирәклеген төшендерү,сөйләшәсе килү теләген үстерү, патриотик хисләр , туган якка, туган  телгә, Ватанга мәхәббәт балаларда батырлык, кыюлык, патриотик хисләр тәрбияләү.

 Пректның этаплары:

Әзерлек этабы .
-Проектның темасын уйлап максатын кую
-Проектның перспектив- тематик  планын төзү.

-Әти-әниләрне проект планы белән таныштыру, аларга консультацияләр бирү.
 Төп этап 

1.Әңгәмә
2.Викторина 

3.Эшчәнлек 
4.Экскурсияләр
5.Анкеталар тутыру 
6.Әти-  әниләрнең эшләреннән күргәзмә оештыру
7.”Сабан туе- хезмәт туе “-  бәйрәм кичәсе

Йомгаклау этабы 

Презентация .  Темасы:” Сабан туе- хезмәт туе “
                     Перспектив – тематик план “Ватан диеп тибә йөрәкләр”

	№
	Эшчәнлек       

    тәртибе 
	Тәрбияче белән балаларның бердәм эшчәнлеге 
	Балаларның мөстәкыйль

эшчәнлеге 
	Әти-әниләр белән балаларның бердәм эшчәнлеге 

	1.
	Хезмәт эшчәнлеге 


	Мәкалләр өйрәнү :Кем эшләми , шул ашамый”,
“Эш беткәч, уйнарга ярый.
	Балалар белән бакчаны чистарту 
	“Чиста шәһәр” акциясе уздыру.Шәһәрне,өй яннарын чүпләрдән чистарту, бакчабызны яшелләндерүгә булышу.
	

	2.


	Әниләр “ көнен уздыру


	Р.Миңнуллин “Әни эштән кайтканчы” дигән шигырь өйрәнү.


	Әниләргә чәчәкләр ясау

	әниләр турында җырлар, хикәяләр укырга 



	3.
	Шәһәребезнең күренекле кешеләре.

	Ш.Маннур һәйкәленә, сәнгать мәктәбенә экскурсия оештыру.
	Җырлар, шигырьләр , татар халык  уеннары өйрәнү.
	Ял көннәрендә гаилә белән һәйкәлләргә , музейларга бару

	4.
	Эшчәнлек  “Музейда кунакта”.

“Күңел бизәкләре”. 

	Ябыштыру дәресе үткәрү.


	Балалар алъяпкыч бизиләр
	әти-әниләргә алъяпкыч бизәп күрсәтү

	5.
	Армия турында әңгәмә.
Ватанны саклаучылар. 

	М.Җәлилнең “Кызыл ромашка “әсәре буенча ябыштыру дәресе үткәрү.


	Әтиләргә ,бабайларга бүләкләр ясау.


	Минем әти - менә нинди” дигән рәсем күргәзмәсе оештыру.



	6.
	Викторина”Ярат
кан әкиятләребез”.

	Мәкальләр уку, табышмаклар чишү.
	Әкият геройларының рәсемен ясау 
	Әти-әниләргә әкиятне уйнап күрсәтү.

	7.
	Г.Тукай -  бөек шагыйрь” .

	Сорауларга җаваплар, Г.Тукайның портретын карау
	Г.Тукай әкиятләрен ата.Дидактик уен “Бу кайсы әкияттән”
	Әкиятне сәхнәләштерүөчен костюмнар әзерләү

	8.
	Бөек Ватан сугышы турында әңгәмә.


	Эшчәнлек :”Батырлар
ның даны мәңгелек”.

Солдатлар”җырын өйрәнү.
	Җырлар җырлау , шигырләр сөйләү, ветераннарга бүләкләр ясау
	 Ата-аналар белән рәсем күргәзмәсе “Без сугыш теләмибез”,
очрашу турында фикер алышу.




Көтелгән нәтиҗәләр
1.Мәктәпкәчә яшьтәге балаларда туган як тарихына , аның гореф-гадәтләренә, туган телгә, культурасына, башка халыкларның гореф-гадәтләренә кызыксынуы  булуы;
2.Үзеңнең туган ягыңа, якын кешеләреңә , балаларда Ватанга мәхәббәт , җир йөзендәге барлык халыклар белән дус яшәүче һәм тынычлык өчен көрүшүче кешеләргә карата горурлык хисләренең булуы;
3.Хезмәт эшчәнлеге процессында балаларда эш сөючәнлек , пөхтәлек , җаваплылык хисләренең булуы;

4. Мәктәпкәчә яшьтәге балаларны символика (герб, әлам, гимн) белән таныштыру балаларда патриотик хисләр тәрбияләргә ярдәм итте.

Презентация .  Темасы:” Сабан туе- хезмәт туе “
                                        Сабан туе- хезмәт туе.

                               ( Мәктәпкә әзерлек төркеме).

Максат :Балаларга “Сабантуй бәйрәменең килеп чыгуын сөйләү, татар халкының җырлары, биюләре, гореф-гадәтләре белән таныштыру, балаларда дус, тату мөнәсәбәт тәрбияләү, бәйрәмчә мохит булдыру.

Җиһазлау:”Сабан туе-хезмәт туе” дигән  плакат ясау,Сабан туе мәйданын  шарлар белән бизәү.

Балалар белән әзерлек эше: балалар белән татар күлмәкләре киеп төрле оешмаларга йөреп Сабан туйга бүләкләр җыю. җырлар ,шигырьләр өйрәнү, татар халык уеннарын өйрәнү.

Бәйрәм барышы:

Сабан туе- хезмәт туе,

Бәхет һәм шатлык туе,

Җырлап –биеп , уйнап- көлеп,

Бәйрәм итик көн буе.

Алып баручы:Сабан туе- бөтен халык бәйрәме, дуслык һәм хезмәт тантанасы.Сабантуй – ул милли бәйрәмебез, татар халкының символына әверелгән бәйрәм.

Сабантуй ул –көрәш , ярыш, бил алыш, узыш!

Сабантуй ул –халык уеннары, халык җырлары.Сабантуй туганнарны дусларны берләштерә.Бу көндә һәркем милли көрәшләрдә , ат чабышларында катнаша.Үзенең эшчәнлеген , осталыгын , булганлыгын күрсәтә.

Татар халкын аттан, ә  Сабантуйларын ат чабышларыннан башка күз алдына китереп  булмый. Сабантуй мәйданында атлар чабышы.Татарлар гомер –гомергә атларга изге җан иясе, тугры дуслары итеп караганнар.

Хөрмәтле балалар, әти-әниләр, әби-бабайлар әйдәгез бергәләшеп  Сабантуеның  иң матур мизгелләреннән берсе булган ат чабышларын карап китик.

Мәйданда (кечкенә атларга атланып мәктәпкә хәзерлек төркеме балалары керә).

Атлар чаба!

Атлар чабышы-Сабантуйның асылташы ул.

Җир читеннән җир читенә

Томырылып чапкан атлар!

Башларны иеп җилләрдә

Тезгенне тыйган чаклар!

Атлар! Йөгерек атлар!

Күндәм атлар, шәп атлар!

Киңлекне дә , хөрлекне дә

Каннарда тыйган чаклар!

Татар кешесе атка беркайчан да битараф түгел.Ат аңа бик борынгы заманнардан бирле терәк булган. Ул җир сөргән, йөк ташыган, дошманнар һөҗүме вакытында хуҗасын саклап калган.

1нче бала:   Шатлыклар күңелебездә,

Ак кояш күгебездә,

Килегез, дуслар ,кунакка :

Сабантуй бүген бездә.

2 нче бала:  Сабантуйлар ямьле бездә,

Рәхим итеп карагыз.

Сезгә матур бәйрәм көнне ,

Бәхет теләп калабыз.

Сабан туенда уеннар

3 нче бала:     Төрле була күп була,

Уеннарсыз Сабан-туе,

Булмаган да күк була.
Әби белән бабай кунакка киләләр.

Әби: Исәнмесез, балалар, исәнмесез кунаклар!Котлы булсын Сабан туйлары!

Алып баручы:Рәхмәт, сезгә әби-бабай.Безнең әби-бабайларыбыз борын-борыннан Сабантуй бәйрәмнәрендә күп төрле түгәрәк уеннары , җырлы- биюле уеннар уйнарга яратканнар.Әйдәгез әле түгәрәккә басып бер биеп алыйк. (Бию башкаралар).

4 нче бала: Менә сиңа сулы чиләк,

Көянтә эл иңеңә ,

Йөгер тизрәк , иң алдан кил,

Егыла гына күрмә.

“Су ташу” уены үткәрелә.

Алып баручы: Кадерле кунаклар, балалар, сезгә шигырьләр әзерләделәр.

5 нче бала: Мамадышның матурлыгын,

Карарсыз Сез таң калып,

Иванов Анатолий Петровичка

Рәхмәтле безнең халык.

6 нчы бала: Татар халкы чиста-пөхтә,

Үзе кунакчыл була

Зур кунаклар өйгә керсә,

Безнең дә күңел була.

7 нче бала: Тургай, сыерчыклар сәлам бирә

Әйдә безгә рәхим итегез,

Күңелебез кырлар кебек иркен,

Бездә кунак булып китегез.

Алып баручы:Балалар безгә тагын кунаклар килә.

Камырша:Исәнмесез , балалар!Исәнмесез кунаклар!

Таныш булыйк- мин Камырша булам. Ә бу- минем җан дустым Батырша була.

Батырша: Ә бу- минем дустым Камырша.

Алып баручы:Безнең бәйрәмгә килүегезгә  бик зур рәхмәт, кунаклар.Әйдәгез бергәләп күңел ачыйк.Уеннар уйныйк.Менә сезгә бау “Аркан тартыш” уены уйныйбыз.

Камырша  белән Батырша : Була ул!

Алып баручы:

Сабантуй елга бер килә,

Күңелле , олы бәйрәм!

Нур өстенә нурлар булсын,

Җырлап алыйк , ичмасам.

Мәктәпкә хәзерлек төркеме балалары “Сабан туе” җырын(М.Садри сүзләре, татар халык көе) башкаралар.

Алып баручы: Балалар нишлибез? Су анасы килә. Әй син, Су анасы! Кил бирегә.

Су анасы:Юк!Юк! Чәчләремне тарарга тарагымны эзлисем бар .                 Алып баручы: Ярар, Су анасы, балалар сиңа булышырлар.

Синең күлеңдә балыклар да бик күптер, Су анасы.Әйдә бергәләшеп балыклар тотыйк.Менә синең дә су төбеннән тарагыңны таптык.

Су анасы: Рәхмәт ,сезгә балалар.

“Зәңгәр чәчәк “ дигән җырлы уен уйнала.                         .

8 нче бала:   Кемнәр җитез, кемнәр өлгер,

Минем янга килегез.

Әйдә карыйк ярышып,

Капчык киеп чабышып.

9 нчы бала:      
  Икегезгә ике капчык,

Ягез әле тотыгыз,

Сабан туенда ярышып,

Сез дә бүләк алыгыз.

Мәйданда” Капчык киеп йөгерү “уены бара.

Без жырлыйбыз Сабантуйда,

Иң матур жырлар сайлап,

Безнең    жырга зәңгәр күктән,

Кошлар кушыла сайрап.

Зурлар төркеме балалары  “Сабантуе” жырын(Г.Зәйнәшева сүзләре, Л.Батыр –Болгари көе) башкаралар.

10 нчы бала:    Без уйныйбыз,уйныйбыз,

Якты көннән туймыйбыз,

Сабан туе гөрләп торсын,

Биибез дә җырлыйбыз.

Балалар башкаруында “Көмеш капка биюе”башкарыла.

11нче бала:    Сабантуй, сабантуй!

Уйнап,көлеп, җырлап биеп

Гөрләп килә Сабантуй!

Һей!Һей,гөрләп килә Сабантуй.

12 нче бала:   Мактана дип уйламагыз,

Мин урынлы мактанам,

Чөнки менә бу чүлмәкне

Күрмичә дә вата алам.

Мәйданда “Чүлмәк ватыш”уены бара.

“Кашыкка йомырка салып йөгерү “уены уйнала.

Кашык кабып йөгерәм дип,

13 нче бала:         
 Мактанырга ашыкма,

Ә менә син йөгереп кара,

Күкәй салып кашыкка.

14 нче бала:       Сабан туенда гына,

Була гаҗәп ярышлар,

Капчык киеп тиз йөгерү,

Көч сынашу,гер күтәрү,

Һей,Һей—иң кызыгы бүләк өләшү.

Күрче дөнья нинди матур,

Тирә-ягың гөл генә,

Гөлбакчадай ямьле була

Бары туган җир генә.

Алып баручы:

Дуслар көтеп алган Сабан туйлары ахырына якынлашты.Барыгызга да  саулык- сәламәтлек телим.Киләсе елга да Сабан  туйларында очрашырга язсын.

Аяз булсын күгебез

Якты кояш көлсен гел,

Туган илем,туган җирем,

Тыныч , имин булсын гел.

